
O‘ZBЕKISTON RЕSPUBLIKASI 
TIJORAT BANKLARI 
TOMONIDAN QURILISH 
KORXONALARINI 
KRЕDITLASHNI 
TAKOMILLASHTIRISH 
YO‘LLARI

Sultanov Baxram Begdullayevich
Qoraqalpoq davlat universiteti mustaqil izlanuvchisi

Annotatsiуa: Ushbu maqolada so‘nggi yillarda mamlakatimizda qurilish sohasida yuz berayotgan o‘zgarishlar va tijorat 
banklari tomonidan qurilish sohasi korxonalarini kreditlash muammolari tahlil qilingan, tahlillar asosida bu sohani takomil-
lashtirish bo‘yicha tavsiyalar ishlab chiqilgan.

Kalit so‘zlar: qurilish korxonalari, tijorat banklari, kredit, kreditlar hajmi, kreditlash, kichik va o‘rta tadbirkorlik subyektlari.
Abstraсt: The article analyzes the changes taking place in the construction industry of our country in recent years and the 
problems of lending to enterprises in the construction industry by commercial banks, based on the analyses carried out, 
the recommendations for improving this area have been developed.

Keу words: construction companies, commercial banks, loan, volume of loans issued, lending, small and medium –  sized 
enterprises.
Аннотация: В статье анализируются изменения, происходящие в строительной отрасли нашей страны в последние 
годы и проблемы кредитования предприятий строительной отрасли коммерческими банками, на основе прове-
денных анализов разработаны рекомендации по совершенствованию данной сферы.

Ключевые слова: строительные предприятия, коммерческие банки, кредит, объем выданных кредитов, кредито-
вание, малые и средние предприятия.

Mamlakatimizning xorijiy investorlar, turistlar va xalqaro darajadagi turli xil tadbirlar uchun tobora ochilayot-
ganligi, ijtimoiy-iqtisodiy va tadbirkorlik infratuzilmalarini rivojlantirishga bo‘lgan talabning keskin ortayotganligi, 
xususiy tadbirkorlik subyektlarining jadal sur’atlarda rivojlanib borayotganligi, aholi sonining muntazam ravishda 
o‘sib borayotganligi, buning natijasida uy-joy qurilishiga bo‘lgan talabning yuqori darajada ortayotganligi kabilar 
mamlakat iqtisodiyotida qurilish korxonalari faolligining oshishiga olib kelmoqda. Bu esa, mos ravishda, quri-
lish korxonalarining jamiyatda tobora o‘sib borayotgan talab va ehtiyojlarni o‘z vaqtida, sifatli qondirish uchun 
moliyaviy mablag‘larga bo‘lgan ehtiyojini oshishiga olib kelayotgan bo‘lib, bunday vaziyatda tijorat banklarining 
kredit resurslari muhim rol o‘ynashi shubhasizdir.

1-jadvalda 2019–2023-yillar davomida mamlakatimizda bajarilgan qurilish ishlari hajmi bilan qurilish 
sohasida faoliyat ko‘rsatayotgan korxonalar sonining o‘sish dinamikasi ko‘rsatilgan

1-jadval: 2019–2023-yillar davomida qurilish sohasidagi o‘sish dinamikasi1

Ko‘rsatkichlar O‘lchov 
birligi

Yillar
2019 2020 2021 2022 2023

Qurilish ishlari hajmi trln so‘m 71,2 88,1 107,5 130,8 149,9

Qurilish sohasida faoliyat ko‘rsatayotgan korxonalar soni dona 29212 36199 40950 43695 46971

1 O‘zbekiston Respublikasi Prezidenti huzuridagi Statistika agentligining rasmiy internet sayti www.stat.uz

ham, qurilish sohasida faoliyat ko‘rsatayotgan korxonalar soni ham muntazam ravishda o‘sish tendensiyasiga 
ega bo‘lgan. Bunga albatta yuqorida aytib o‘tganimizdek, birinchi navbatda mamlakatda qurilish ishlariga 
bo‘lgan talabning yuqoriligi ta’sir ko‘rsatgan. Biroq talab yuqori bo‘lishiga qaramasdan, davlat tomonidan quri-
lish sohasining rivojlanishiga e’tibor qaratilmasa edi, bunday o‘sish dinamikasi kuzatilmasligi ham mumkin edi. 
Shunday ekan, so‘nggi 5-yil davomida mamlakatimizda qurilish sohasini rivojlantirish yo‘lida amalga oshirilgan 
quyidagi ishlar 1-jadvalda keltirilgan o‘sishni ta’minlashda munosib hissasini qo‘shgan:

O‘zbekiston Respublikasi Prezidentining 2018-yil 2-apreldagi “Qurilish sohasida davlat boshqaruvi tizimini 
tubdan takomillashtirish chora-tadbirlari to‘g‘risida”gi PF-5392-sonli Farmoni2 va “O‘zbekiston Respublikasi 
qurilish va uy-joy kommunal xo‘jaligi faoliyatini tashkil etish to‘g‘risida”gi PQ-3646-sonli Qarori3 bilan qurilish 
sohasini zamonaviy talablar asosida takomillashtirish yo‘lida muhim qadamlar tashlandi;

O‘zbekiston Respublikasi Prezidentining 2020-yil 5-fevraldagi “Qurilish-montaj ishlari sifatini tubdan yax-
shilash va qurilishini nazorat qilish tizimini takomillashtirish choralari to‘g‘risida”gi PQ-4586-sonli qarori, 2020-yil 
13-martdagi “O‘zbekiston Respublikasining qurilish sohasida islohotlarni chuqurlashtirishga doir qo‘shimcha 
chora-tadbirlar to‘g‘risida”gi PF-5963-sonli Farmoni va 2020-yil 20-noyabrdagi “O‘zbekiston Respublikasi quri-
lish tarmog‘ini modernizatsiya qilish, jadal va innovatsion rivojlantirishning 2021–2025-yillarga mo‘ljallangan 
strategiyasini tasdiqlash to‘g‘risida”gi PF-6119-sonli Farmoni4 kabilar bilan bu borada mavjud kamchiliklarni 
bartaraf etish va strategik tadbirlarni amalga oshirishga katta e’tibor qaratildi;

O‘zbekiston Respublikasi Prezidentining 2019-yil 20-sentyabrdagi “Qurilish sohasiga axborot – kommu-
nikatsiya texnologiyalarini keng joriy etish chora-tadbirlari to‘g‘risida”gi PQ-4464-sonli qarori bilan qurilish 
sohasini raqamlashtirish orqali uning xizmatlaridan foydalanuvchilar uchun keng miqyosdagi imkoniyatlarni 
taqdim etishga kirishildi5; 

2021-yilning 23-may kuni “O‘zbekiston Respublikasining Shaharsozlik kodeksini tasdiqlash haqida”gi 
Qonuni yangi tahrirda qabul qilinib, bu qurilish sohasida faoliyat ko‘rsatadigan korxonalarning shahar quril-
ishida faol ishtirok etishini yangicha tartibda rivojlantirish prinsiplarini belgilab berdi6;

O‘zbekiston Respublikasi Prezidentining 2016-yil 24-oktyabrdagi “2017-2021-yillarda qishloq joylarda yan-
gilangan namunaviy loyihalar bo‘yicha arzon uy-joy qurish dasturi to‘g‘risida” gi PQ-2639-sonli qarori7 va 2018-
yil 14-noyabrdagi “Qurilish sohasini davlat tomonidan tartibga solishni takomillashtirish qo‘shimcha chora-tad-
birlari to‘g‘risida”gi PF-5577-sonli Farmoni8 bilan qurilish tashkilotlari uchun boj va soliq imtiyozlarining tatbiq 
etilishiga e’tibor qaratilganligi bu sohaning rivojlanishiga muhim turtki bo‘ldi;

O‘zbekiston Respublikasi Prezidentining 2023-yil 13-apreldagi “2023-yilda bozor tamoyillariga asoslangan 
ipoteka kreditlari orqali aholini uy-joy bilan ta’minlash dasturini amalga oshirish chora-tadbirlari to‘g‘risida”gi 
PF-51-sonli Farmoni9 bilan qurilish tashkilotlariga tijorat banklari tomonidan kreditlar ajratishga asosiy e’tibor 
qaratilgan.

Darhaqiqat, O‘zbekiston Respublikasi Prezidentining 2023-yil 13-apreldagi PF-51-sonli Farmoni bilan qur-
ilish korxonalariga ko‘p kvartirali uy-joylarni qurish uchun 18 oygacha muddatga 14 foiz stavkada kreditlar ajra-
tila boshlandi. Bundan tashqari, qurilish korxonalariga qurilayotgan uy-joylarni qavatma-qavat garovga qo‘yish 
va har bitta qavat uchun kredit olish huquqi berildi. Bu tijorat banklari tomonidan qurilish korxonalarini kreditlash 
tizimidagi yangilik bo‘lib, ilgari qurilish korxonalari uy tomi yopilganidan keyin uni garovga qo‘yish va kredit olishi 
mumkin edi.

Birgina yuqoridagi fikrlarning o‘zidan tijorat banklari tomonidan qurilish korxonalarini kreditlash tizimini 
takomillashtirish borasida ijobiy siljishlarga erishilayotganligini ko‘rish mumkin. 2-rasmda so‘nggi 5-yil davo-
mida tijorat banklari tomonidan qurilish korxonalari uchun ajratilgan kreditlar hajmi tahlili keltirilgan:

2 O‘zbekiston Respublikasi Prezidentining 2018-yil 2-apreldagi “Qurilish sohasida davlat boshqaruvi tizimini tubdan takomillashtirish 
chora – tadbirlari to‘g‘risida” gi PF-5392-sonli Farmoni. www.lex.uz

3 O‘zbekiston Respublikasi Prezidentining 2018-yil 2-apreldagi “O‘zbekiston Respublikasi qurilish va uy – joy kommunal xo‘jaligi faoli-
yatini tashkil etish to‘g‘risida” gi PQ-3646-sonli Qarori. www.lex.uz

4 O‘zbekiston Respublikasi Prezidentining 2020-yil 20-noyabrdagi “O‘zbekiston Respublikasi qurilish tarmog‘ini modernizatsiya qilish, 
jadal va innovatsion rivojlantirishning 2021–2025-yillarga mo‘ljallangan strategiyasini tasdiqlash to‘g‘risida” gi PF-6119-sonli Farmoni. 
www.lex.uz

5 O‘zbekiston Respublikasi Prezidentining 2019-yil 20-sentyabrdagi “Qurilish sohasiga axborot-kommunikatsiya texnologiyalarini keng 
joriy etish chora-tadbirlari to‘g‘risida” gi PQ-4464-sonli Qarori. www.lex.uz

6 “O‘zbekiston Respublikasining Shaharsozlik kodeksini tasdiqlash haqida” gi Qonuning yangi tahriri. 2021-yil 23-may. www.lex.uz
7 O‘zbekiston Respublikasi Prezidentining 2016-yil 24-oktyabrdagi “2017–2021-yillarda qishloq joylarda yangilangan namunaviy loyi-

halar bo‘yicha arzon uy-joy qurish dasturi to‘g‘risida” gi PQ-2639-sonli Qarori. www.lex.uz
8 O‘zbekiston Respublikasi Prezidentining 2018-yil 14-noyabrdagi “Qurilish sohasini davlat tomonidan tartibga solishni takomillashtirish 

qo‘shimcha chora – tadbirlari to‘g‘risida” gi PF-5577-sonli Farmoni. www.lex.uz
9 O‘zbekiston Respublikasi Prezidentining 2023-yil 13-apreldagi “2023-yilda bozor tamoyillariga asoslangan ipoteka kreditlari orqali 

aholini uy-joy bilan ta’minlash dasturini amalga oshirish chora – tadbirlari to‘g‘risida” gi PF-51-sonli Farmoni. www.lex.uz

1-rasm: 2019–2023-yillarda tijorat banklari tomonidan qurilish korxonalari uchun ajratilgan kreditlar hajmi, 
mlrd so‘m10

1-rasmdan ko‘rinib turganidek, 2023-yilga kelib tijorat banklari tomonidan ajratilgan kreditlar hajmi 2019-
yilga nisbatan 25,3 % ga oshgan. Agar bu rasmdagi ma’lumotlarni, 1-jadvaldagi ma’lumotlar bilan o‘zaro 
solishtiradigan bo‘lsak, so‘nggi 5-yil davomida tijorat banklari tomonidan ajratilgan kreditlar hajmining o‘sish 
tendensiyasiga ega bo‘lganligi tabiiy hol bo‘lib, bu qurilish ishlari hajmi va faoliyat ko‘rsatayotgan qurilish kor-
xonalari sonining oshishiga o‘zining munosib ta’sirini ko‘rsatgan.

Shuni alohida ta’kidlab o‘tish joizki, so‘nggi 5-yil davomida tijorat banklari tomonidan qurilish korxonalari 
uchun ajratilgan kreditlarning katta qismi kichik va o‘rta tadbirkorlik subyektlariga to‘g‘ri keladi. Buni 2-rasmdan 
ko‘rish mumkin.

2-rasmda ko‘rinib turganidek, 2019–2023-yillar ajratilgan jami kreditlar hajmining katta qismi kichik va 
o‘rta tadbirkorlik subyektlariga to‘g‘ri kelgan. Bu so‘nggi yillarda qurilish sohasida bunday subyektlarning jadal 
sur’atlarda tashkil etilayotganligi, bu esa yuqorida keltirib o‘tganimizdek, mamlakatimizda qurilish korxonala-
rini yanada qo‘llab-quvvatlash maqsadida qabul qilingan me’yoriy-huquqiy hujjatlarning samarali amalga 
oshirilayotganligi kabilardan dalolat beradi.

2-rasm: Tijorat banklari tomonidan qurilish korxonalari uchun ajratilgan kreditlarning kichik va o‘rta tadbirkorlik 
subyektlariga to‘g‘ri keladigan qismi, mlrd so‘m11

10 O‘zbekiston Respublikasi Markaziy banki Statistik byulleteni: 2019, 2020, 2021, 2022, 2023-yillar uchun
11 O‘zbekiston Respublikasi Markaziy banki Statistik byulleteni: 2019, 2020, 2021, 2022, 2023-yillar uchun

erishilayotganligiga qaramasdan bu borada bir qator kamchiliklar ham kuzatilayotgan bo‘lib, ular qurilish kor-
xonalari faoliyatini yanada rivojlantirishga ma’lum darajada to‘sqinlik qilmoqda:

● qurilish korxonalarining ko‘pchiligida soliqlar bo‘yicha qarzdorlik yuzaga kelish holatlari kuzatilayotgan-
ligi ularning kreditlarni o‘z vaqtida qaytarishga salbiy ta’sir ko‘rsatmay qolmaydi. Masalan, 2023-yilning 
1-noyabr holatiga ko‘ra O‘zbekistonda qurilish sohasida soliq qarzi mavjud bo‘lgan (100 mln so‘mdan 
yuqori) korxonalar soni 1046 ta bo‘lib, ularning jami soliq qarzi 496,2 mlrd so‘mni tashkil etgan;

● barcha sohalarda bo‘lgani kabi qurilish sohasidagi korxonalarga ham tijorat banklari tomonidan ajratil-
ishi kerak bo‘lgan kreditlarning to‘liq o‘zlashtirish darajasiga erishilmay qolmoqda;

● 2-rasmdan ko‘rinib turganidek, so‘nggi 5-yil davomida tijorat banklarining kreditlari ko‘proq qurilish 
sohasidagi kichik va o‘rta tadbirkorlik subyektlariga ajratilganligini bir tomondan ijobiy natija deb bilsak, 
ikkinchi tomondan, bunday subyektlarning kreditlarni o‘z vaqtida qaytarish borasidagi imkoniyatlarining 
ko‘p hollarda cheklanganligi tijorat banklari uchun muayyan muammolarni keltirib chiqarishi mumkin;

● tijorat banklarida qurilish loyihalarini moliyalashtirishni tashkil qilish, bu borada mavjud risklarni to‘g‘ri 
baholash va kredit oluvchilarni tahlil qilishda zamonaviy yondasha oladigan mutaxassislarning yetish-
masligi bu sohaning rivojlanishiga ma’lum darajada salbiy ta’sir ko‘rsatmoqda.

Mamlakatimizda yuqorida keltirib o‘tilgan muammolarning bartaraf etilishi yo‘lida ko‘plab izlanishlar olib 
borilayotgan va amaliy choralar qo‘llanilayotgan bo‘lib, biz ham bu borada o‘z tavsiyalarimizni berib o‘tmoq-
chimiz:

Birinchidan, tijorat banklarida mijozlar – yuridik va jismoniy shaxslar bilan ishlash tizimini sifat jihatidan 
tubdan yangilash kerak. Tijorat banklarining aksariyatida kredit so‘rab murojaat qiladigan mijozlarga nisbatan 
yetarli darajada yaxshi muomala qilinmaydi. Bu esa, mijozlar, shu jumladan,  qurilish korxonalari mas’ul shax-
slarining kredit olishga bo‘lgan intilishlarini yetarlicha rag‘batlantirmaydi. Buning oqibatida, yuqorida aytgani-
mizdek ajratilgan kredit resurslarining to‘liq o‘zlashtirmaslik muammosi yuzaga keladi;

Ikkinchidan, tijorat banklarida loyihalarni, shu jumladan,  qurilish loyihalarini moliyalashtirish masalalarini 
yaxshi tushunadigan zamonaviy mutaxassislarni tayyorlash tizimini rivojlantirish kerak. Garchi mamlakatimizda 
iqtisodiyot va moliya sohasida mutaxassislar tayyorlaydigan oliy ta’lim muassasalari, shu jumladan,  nodavlat 
oliy ta’lim muassasalari faoliyat ko‘rsatsada, ularning aksariyatida bunday mutaxassislarni tayyorlash tizimi 
yo‘lga qo‘yilmagan;

Uchinchidan, tijorat banklari tomonidan qurilish korxonalari, xususan bu sohadagi kichik va o‘rta tadbir-
korlik subyektlari uchun ajratiladigan kreditlar to‘g‘risida tadbirkorlarga yetarlicha ma’lumotlar berish tizimini 
takomillashtirish kerak. Bu borada internet resurslari juda ko‘p bo‘lishiga qaramasdan, tijorat banklarining o‘zi 
tomonidan qiziqarli treninglarni muntazam ravishda tashkil etish qurilish sohasi rahbar va mutaxassislari uchun 
yanada qulay bo‘ladi, deb o‘ylaymiz.

Xulosa qilib aytadigan bo‘lsak, mamlakatimizda qurilish korxonalarini tijorat banklari tomonidan kreditlash 
masalalarida ijobiy natijalar bilan birgalikda bir qator kamchiliklar ham mavjud bo‘lib, umid qilamizki yuqoridagi 
kabi tavsiyalar bu sohani zamon talablari asosida rivojlanishiga o‘zining munosib hissasini qo‘shadi.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

